
Nuutsbreef , november 2019 

 

Bèste Veldeke minse, 

 
1. Nog 3 activiteite dit jaor: 
Dit jaor höbbe w’r es Veldeke Krink nog 3 activiteite, wo w’r uch gaer nog èns op wieze: 
 

- Op woonsdig 20 nov. óm 20.00 oer ‘ne interessante aovendj äöver Echter lekkernieje en 
specialiteite wie knapkook, krakelinge en vuurstein. Väöraaf opgaeve hoof neet, mer waal 
oppertied kómme. In de Pejjerhaof. 
 

- ”Op waeg nao Kersmis”:  Móch g’r interesse höbbe in de adventsmiddig dae Veldeke Krink 
Ech op zóndigmiddig 15 december organiseertj, den zótj g’r uch mótte aanmelje hieväör. 
Laesj de informatie en wie det opgaeve mót, den nog ‘ns effe door in ’t lèste nummer van 
Veldeke Bekèt. Opgaeve kan nog tót 29 november. 
 

- En op vriedigaovendj 20 december höbbe w’r weer oos dialekmès väör de Kersmis, mit 
pestoar Mom in de kèrk van Pej. Nao aafloup ’n tas kóffie drènke in ’t café van MFC de 
Pejjerhaof. 

 
2. Oze Clubkas haet weer ‘ne goje impuls gekrege !  Doordet zoa väöl minse, leje en neet leje - mer 
waal lid van de Rabobank - op Veldeke Krink Ech höbbe gestömtj, is 537,38 euro biegesjreve op oos 
raekening. Dank aan al diegenen, die hie aan höbbe biegedrage. 
 

 
  
 
3. Flitscursus sjrieve  
Volgendj jaor, op vriedig 24 januari, organiseertj de wèrkgroep Echter Dictee weer ‘ne “flitscursus 
Spelling” in samewèrking mit cursusleider Piet Aben. Op deze cursusaovendj kómme alle regelkes 
van de Veldeke spelling väörbie. ’t Is geine complete cursus, mer m’n stuktj d’r zeker get van op. 



De koste zeen 5 euro p.p., op de aovendj zelf te betale. Mer ‘t is waal henjig väöraaf op te gaeve (tel. 
482146), want vol is vol.  
 
4. Blif g’r lid in 2020? 
Den hooftj g’r niks te doon. Natuurlik höbbe w’r det ’t leefst. 
Allein waem óm de ein of anger raeje oet de Veldeke Krink wiltj gaon, vraoge w’r det väör 1 
december door te gaeve aan de leje-administratie bie de penningmeister. (Tel.nr. achter op Veldeke 
Bekèt). Den kènne w’r bie oos regelinge väör volgendj jaor dao al raekening mit haoje. 
 
5. Nuuj leje blieve nuuedig wiltj de Krink good kènne functionere. Leje brènge neet allein contributie-
inkómste, mer ouch subsidie. Es vereniging höbs se gewuuenweg mieë mäögelikheid es d’r genóg 
leje zeen. Leefs ouch actief en jóng leje, det zal ederein begriepe. Det is de toekomst van Veldeke! 
Daoróm det w’r geregeldj aan uch vraoge anger luuj èns aan te spraeke en te vraoge lid te waere.  
Lid waere mit ingank van ’n nuuj jaor is mekkeliker. Den kan m’n ouch nog gans ’t jaor äöveral aan 
mit doon. Lid waere óm de doelstèllinge van Veldeke te steune, mer neet nao de activiteite kómme, 
det kan natuurlik ouch. Die leje haoje w’r op de huuegte mit oos kwartaalblaad Veldeke Bekèt en via 
de website en nuutsbreef. Zie zeen den erg gewaardeerdje sponsors. 
W’r haope det g’r get inspanning wiltj doon óm nuuj leje te werve. 
 
 
Tót zeens bie oos activiteite, 
Ton van Wegberg, väörzitter 


